
Сабақ тақырыбы: ЕКІ ДОС. КӨП МАҒЫНАЛЫ СӨЗДЕРДІ   бекіту.
Сабақтың мақсаты: тақырыптың негізгі идеясын ашу, тақырыпқа байланысты сөйлеу дағдыларын дамыту.

Сабақтың міндеттері:

1. Білімділік: өткенді еске түсіру, жаңа материалды меңгеру, сұрақтарға жауап беру, көрген, естіген, оқығандарын практикада қолдана білуге дағдыландыру.

2. Дамытушылық: ойлау, есте сақтау, көру қабілеттерін дамыту, сөздік қорларын молайту, коммуникативтік құзыреттіліктерін дамыту, шығармашылық жұмыс істеуге жұмылдыру, ой-өрістерін кеңейту.

3. Тәрбиелік: білім алуға ынталандыру, оқушыларды достасуға, құрдастарын қадір тұтуға тәрбиелеу.

Сабақтың түрі: бекіту сабағы.

Сабақтың типі: білімді жүйелеу сабағы .

Сабақтың әдісі: интерактивтік оқыту әдісі, мәтінмен жұмыс, қайталау, сұрақ-жауап, сөйлемдер құрастыру,  талдау, топпен «Сен маған, мен саған ойынын» өткізу, өзін-өзі тексеру, бірін-бірі тексеру.

Көрнекілігі: интерактивті тақта,суреттер, мәтіндер.

I.Ұйымдастыру кезеңі: 
-Cәлеметсіздер ме, балалар?
-Балалар бүгінгі сабағымызға қонақтар келіп отыр. «Қонақ аз отырып көп сынайды» — деген қазақтың мақалы бар. Бүгінгі сабақта білімімізді көрсетеміз.

-Сыныпта кім кезекші?

-Кім жоқ?

-Бүгін нешесі?

-Аптаның қай күні?
- Үй жұмысын тексеру(22-бет, ереже; 23-бет, 7-тапсырма, жаттау.).
Сурет бойынша мұғалімнің сұрақтарына жауап беру арқылы жаңа сабақ тақырыбына шығу.

Флипчарт 1 ( «Екі дос » суреті)
· Балалар, суретте кімдер бейнеленген?

· Олар не істеп отыр?

· Олар бір – біріне кім болып келеді?

· Неліктен солай ойлайсыңдар?

-   Сабақтың тақырыбы қандай деп ойлайсыңдар?

     -   Дұрыс, «Екі дос» және «Көп мағыналы сөздерді» бекіту. Флипчарт 2.( «Екі дос» , сурет )
II. Сабақтың барасы:

1 кезең. Сөздікпен жұмыс. Алдымен сөздікті өзім мәнерлеп оқып шығамын, ал балалар мұқият тыңдап, хормен қайталайды.

түйдей құрдас-  ровесники

жұбын жазбау- не расставаться

қабақ шытыспау- не обижаться
 қадір тұту -ценить

мойындау- сознаться
- Жаңа сөздерді бекіту мақсатымен  жаңа сөздермен сөйлемдер құрастыру.
2 кезең. Мәтінмен жұмыс.  
· Мәтінмен жұмыс істеу үшін алдымен не істеуіміз керек? Дұрыс, алдымен мәтінді іштей оқимыз.
Екі дос


Назым мен  Бейсенгүл -  түйдей құрдас, тату дос. Қашан көрсең де, жұбын жазбайды. Ойынды да бірге ойнайды, сыныпта да партада бірге отырады. Екеуі қабақ шытысып көрген емес. Сабақты да жақсы оқиды. Оларды мұғалімдер де, балалар да сыйлайды, қадірлейді. Әрі кішіпейіл, әрі достықты қадір тұтатын екеуінің мінезі мен ісі басқаларға ұнайды. Тентек Мәліктің өзі де: 

-Назым мен Бейсенгүл жақсы жолдасымыз, -деп мойындайды. Оқушылар жиынында бұл екеуін оқушылар кеңесінің мүшелігіне басқалардан бұрын ұсынған да осы Мәлік.

(С. Сарғасқаев)
3 кезең.  -Енді, балалар, «Сен маған, мен саған» ойыны арқылы мәтінмен жұмыс жасаймыз. 
Ойынның шарты: Оқушылар мәтінді іштей оқып шығып бір\ бір сұрақ параққа жазады. Әр топтың сұрақтары сандықшыларға жиналып, ауыстырылады. Ол сұрақтарға қарсы топтың оқушылары жауап береді.

- Осы жұмыс арқылы нені білдік? Неге үйрендік?

4 кезең. Сергіту сәті.
Ортақ бізге жер шары,
Төбемізде бір аспан.

Барлық ұлттың баласы,    2 рет
Достығымыз жарасқан.    
5 кезең. Берілген көп мағыналы сөздермен сөз тіркестерін құраңдар.(дәптермен жұмыс).

ҮЛГІ: ашық күн, күн нұры.

Күн, ай, жүз, қара, бас, жаз, жас, мақта, ара, сыр.

- Осы жұмыс арқылы нені білдік? Неге үйрендік?

6 кезең. Интербелсенді тақтадағы керекті сөздерді пайдаланып сөйлемдерді жалғастырыңдар. Флипчарт 4
1. Назым мен Бейсенгүл ................................. .

2. Олар ешқашан ................................... .
3. ................ ойнайды, сыныпта ................................................ отырады.
4. Оларды мұғалімдер де, балалар да .......................... .
5. Олар әрі.................., әрі достықты ............................... .

6. Оқушылар жиынында ........................... мүшелікке ұсынған Мәлік. 

Керекті сөздер: екеуін, кішіпейіл, қадірлейді, сыйлайды, бірге, бір партада, жұбын жазбайды, тату дос, түйдей құрдас.
- Осы жұмыс арқылы нені үйрендік? 

- Осы жұмысты не үшін, не мақсатпен орындадық? 

7 кезең. Рефлексия. Сұрақтарға жауап беріңдер.
1. Сенің досың бар ма?

2. Оның аты кім?

3. Досың неше жаста?

4. Нешінші сыныпта оқиды?

5. Ол қалай оқиды?

6. Оның мінезі қандай?

7. Ол қандай дос?

8. Сөздің неше мағынасы бар?

9. Сөздің тура мағынасына мысал келтіріңдер.

10. Сөздің ауыспалы мағынасына мысал келтіріңдер.
- Сабақтың мақсаты қандай болды? Балалар, қалай ойлайсыңдар, тақырыптың мақсатына жеттік пе?

8 кезең. Үй жұмысы. 24 бет, 4,5- тапсырма. Флипчарт 5
8 кезең. Бағалау. Оқушылар өздерінің бағалау парағы арқылы бағаланады.      

